
U ovom prilogu autor u najkracim crtama, skoro telegramski podsjeca
na ratna desavanja u Gracanici i oko Gracanice u periodu 1992. - 1995.,
sa posebnim osvrtom na 1992. godinu i datum 25. 5,. koji je trajno ostao
u narodnom pamcenju ovoga kraja kao dan odbrane. U formi uvod-
nog clanka u sadrzaj ovog broja “Gracanickog glasnika” koji u svojim
prilozima tematizira ratnu zbilju Gracanice (a povod je 30 godina od
zavrsetka rata), autor u pojedinim dijelovima teksta napusta poziciju
objektivnog posmatraca i daje svojim zapazanjima izrazito licnu notu.
Opisujuci neke traumaticne trenutke vlastite ratne tragedije koja ga jos
uvijek pritisce, zelio je da ukaze i na aktuelno stanje u Bosni i Hercego-
vini, za koje mnogi sa zebnjom govore da ih podsjeca na ono koje je bilo u
ratno predvecerje 1991. i 1992. godine. Kod osoba sa tako traumaticnim
iskustvom iz rata, to podsjecanje ima svoju posebnu dimenziju. I sam au-
tor iz tog ugla vidi i ukazuje na uzroke i posljedice takvog stanja. U trecem
dijelu kao uvodnicar broja najavljuje memoarske zapise znacajnijih lic-
nosti iz ratne Gracanice

Kljucne rijeci: Gracanica, Bosna i Hercegovina, rat, sjeCanje, Armija
BiH

UVODNA NAPOMENA

Na velike historijske datume i prelomne godine podsje¢amo se
u nasem neprekidnom nastojanju da se suprotstavimo zabo-
ravu, da ne zaboravimo ono §to zaboraviti ne smijemo. Jer u
protivnom, ponovit ¢e nam se iz historije vise puta ve¢ ponov-
ljeno. Ovu godisnjicu obiljezavamo u sjeni surovog ukrajinskog
rata, pravimo poredenja i paralele sa Bosnom od prije 30 go-
dina, uo¢avamo sli¢nosti i razlike i trazimo odgovor na pitanje:
odakle smo posli i gdje smo mi to, zapravo, danas dosli...? I kao
narod (pri ¢emu mislim na cjelokupno stanovnistvo BiH) i kao
drzava. Umjesto stabilnog mira, dobili smo zamrznuti konflikt
ili produzetak rata drugim sredstvima. Nametnuto drzavno
ustrojstvo po famoznoj formuli “dva entiteta i tri naroda’, koje
nigdje kao takvo ne postoji u svijetu, niti je kad postojalo, nista

drugo nije ni moglo proizvesti - osim per-
manentne nestabilnosti i haosa koji Zivimo
ve¢ 30 godina.

U tom kontekstu ima smisla prisje¢anje na
pocetak rata u BiH-prije 30 godina i to ne
radi puke prigode, ve¢ radi opomene i lakseg
razumijevanja svega ovoga $to nam se desava
danas. Da nam se nikada ne ponovi ta 1992.
godina i jos$ neKki rat.

Kakve su bile refleksije tih dogadaja u Gra-
¢anici? To je tema ovog broja naseg ¢asopisa.

Otvaramo je kratkim podsjecanjem na
glavne ¢injenice koje prezentiramo uz neke
autorske napomene.

L

KAKO SU TEKLE PRIPREME ZA
ODBRANU

Od polovine 1991. godine i u Gracanici i oko
Gracanice prelamali su se “burni politicki
dogadaji koji su uslijedili poslije prvih parla-
mentarnih izbora u Bosni i Hercegovini, re-
fleksije ratnih zbivanja u Sloveniji i Hrvatskoj
i manje-viSe otvorena nastojanja protagoni-
sta velikosrpskog projekta da se ratni pozar iz
Hrvatske prenese i u Bosnu i Hercegovinu”
(0. i M. Hamzi¢, Odbrana Gracdanice 25. 5.
1992. “Monos” Gracanica 1996., 9)

Krajem avgusta 1991. godine, JNA je i
ovdje kao i u drugim bosanskim gradovima
silom odnijela vojnu dokumentaciju iz Se-
kretarijata za narodnu odbranu kako bi mo-
gla direktno vrsiti mobilizaciju novog topov-
skog mesa za hrvatsko ratiste. To je unijelo
dodatni nemir i strah medu vojne obveznike
nesrpske nacionalnosti koji su na svaki na-
¢in nastojali izbje¢i mobilizaciju. U oktobru
1991. godine odmetnuti srpski dobrovoljci
razoruzali su Stanicu milicije u Bosanskom
Petrovom Selu i od tada, prakti¢no preuzeli
vlast u svoje ruke u ozrenskom dijelu op-
Stine, koji se, u meduvremenu, sa desetak
sela “odcepio” od Gracanice i proglasio op-
§tinu Petrovo. Obi¢ni ljudi i s jedne i s druge

strane Sprece jo$ su se nadali nekom miru i
suzivotu...

Nakon sticanja drzavne nezavisnosti, po-
tvrdene na referendumu 29. 2.1 1. 3. 1992. i
medunarodnog priznanja, koje se dogodilo 6.
4.1992., u Bosni i Hercegovini nije bilo vre-
mena da se tim povodom puno raduje i slavi.
Odmah po priznanju Bosna i Hercegovina
je bila izlozena vanjskoj i unutrasnjoj agre-
siji i destrukciji, nevidenih razmjera, u kojoj
je trebalo da nestane kao drzava, bez obzira
§to je u meduvremenu (22. maja) postala pu-
nopravnom ¢lanicom UN... Medunarodna
zajednica sprijecila je Bosnu i Hercegovinu da
koristi osnovno pravo na samoodbranu iz po-
velje UN-a (Glava VII, ¢lan 51), ukljuujudi i
opskrbu oruzjem. Ujedinjene nacije ovoj ze-
mlji nikada nisu skinule nepravedni embargo
na naoruzanje i tako su indirektno stale na
stranu onih koji su krenuli da je uniste.

Kad su nakon referenduma za nezavi-
snost, kao odgovor vecine Srba i srpske poli-
tike, “krenule” diverzije i po Gracanici, ostali
narod je spontano poceo izrazavati otpor,
protestovao i zahtijevao od vlasti efikasniju
odbranu. Uli¢ne i mahalske straze, vrlo slabo
naoruzane i neorganizovane, bile su prvi
vidljivi izraz tog otpora, ali i straha od ra-
stuce opasnosti. U pripremama za odbranu,
naravno, prednjacila je SDA kao najjaca po-
liticka snaga na ovom prostoru. Medutim,
zahvaljuju¢i mudrosti i razumu, u Gracanici
su relativno brzo objedinjene sve raspolozZive
snage u jedinstven front odbrane. Nije se vise
gledalo ko je u kojoj politickoj partiji. Jedina
politicka opcija tada je za veliku vecinu bila
Bosna, a sve ostalo manje vazno.

Oruzane snage razvijale su se iz tih ne-
povezanih narodnih straza, Patriotske lige,
raspolozivih policijskih snaga i ostataka TO
koje su relativno brzo objedinjene i ve¢ po-
¢etkom maja 1992. godine stavljene pod je-
dinstvenu komandu Opstinskog $taba TO i
Ratnog predsjednistva koje je donijelo Od-
luku o opstoj mobilizaciji 8. maja 1992.. Svi
ti spomenuti sastavi u pocetku su se naoru-

zavali i opremali, uglavnom vlastitim sred-
stvima. Vojska je bila pod kontrolom civilne
vlasti tokom ¢itavog rata. Opstinsko ruko-
vodstvo, srecom, nije nasjelo primamljivim
ponudama tadasnjeg HVO. Gracanica je
medu prvim opstinama potpisala dokument
o zajedni¢koj odbrani Tuzlanskog regiona.
Stvoren je jedinstven front odbrane u kojem
su izvanredno funkcionisale sve linije — kako
ona prva prema neprijatelju, tako i ona druga
koja je radila za prvu liniju. Ovdje je osnovni
cilj bio: odbraniti se i prehraniti se — i ostva-
ren je, naravno, uz velike zrtve i svakovrsna
odricanja.

ODBRANA GRACANICE: 25. 5.1992.
U prelomnoj, 1992. godini bilo je vise vaz-
nih dogadaja za pamdenje, ali postoji jedan
datum za koji sa sigurno$¢u mozemo reci da
je bio od prelomnog znacaja za Gracanicu.
To je 25. maj 1992. godine, koji za sve zitelje
ovoga grada ima svoju posebnu simboliku i
znacenje... Toga dana ovaj grad se uspio od-
braniti i odvratiti jedan od najze$¢ih napada
tokom ¢itavog rata 1992. - 1995. godine. Tako
su tada branioci “sa oruzjem bili najslabiji’,
u moralnom smislu i odlu¢nosti za odbranu
bili su najjaci. Toga dana avet smrti nadvila
se nad Gracanicom, razorni projektili sa Oz-
rena sijali su smrt po carsiji, rat je ulazio na
velika vrata, a velikosrpska azdaha kidisala
na desnu stranu Sprece.

Toga dana izginulo je 10 pripadnika TO
i jedinice Patriotske lige na Zvecevom gaju,
nadomak Lendi¢a. Velika nesreca... Ni sva
mrtva tijela poginulih nisu se mogla od-
mabh izvuéi i pokopati. Nezapamcena tuga u
Gracanici... Neprebolna rana za one koji su
ostali-za roditelje koji vjecno Zale svoje si-
nove, za djecu koja ne pamte ili malo pamte
svoje oceve... Toga dana Zitelji ovoga grada
po prvi puta su osjetili svu surovost rata, sa
bolom su spoznali da rat zahtijeva goleme
zrtve, ali su stekli i samopouzdanje i shvatili
da su u stanju stati na put svakom neprijate-
lju, da su oni koji su kidisali na Gracanicu,

uprkos strahovitoj nadmodi i sili, itekako
ranjivi...

Tokom tri i po godine rata bilo je jo§
mnogo teskih dana, velikih razaranja i bolnih
prizora, jo§ mnogo Zrtava i tuge. Ali 25. maj
1992. godine, u narodnom pamcéenju Gra-
¢anice definitivno je zadrzao svoje posebno
mjesto.

JEDINICE A RBIH ZA PONOS 1
PAMCEN]JE

Nakon neuspjelog pokusaja, 25. 5. 1992.
godine, te iznimno znacajne poloZaje u re-
jonu Lendica, koji su u planovima agresora
oznaceni kao strate$ka tacka u nastupanju sa
Ozrena prema Trebavi, branioci Gracanice
zauzet Ce tri mjeseca kasnije. Prije toga ra-
zoruzali su i otjerali srpske snage s podrucja
Gornje Lohinje, koje su zajedno sa onim na
Lendi¢ima drzale Gracanicu u opasnom po-
luokruzenju. Zauzimanjem tih polozaja stvo-
reni su uslovi za dalji razvoj i reorganizaciju
oruzanih snaga Gracanice i njihovo cvrsce
uvezivanje u odbrambene strukture okruga
Tuzla.

Organizujuci pet rejonskih stabova, Op-
$tinski $tab TO intenzivno je radio na uvoj-
nic¢avanju svih jedinica kako na podrudju
gracanicke op¢ine, tako i u slobodnim selima
sadasnje opc¢ine Doboj Istok. Radilo se za
Gracanicu, a mislilo na sudbinu cijele Bosne.

U narodu Gracanice ostat ¢e u trajnom
pamcenju Interventno-manevarska jedi-
nica Patriotske linije, Interventna jedinica
MUP-a, Protivdiverzanstski vod i ostale je-
dinice TO, rejonski $tabovi i Opstinski Stab
TO, koji je objedinjavao sve te snage, nastav-
ljajuci kontinuitet svog rada iz mirnodop-
skog u ratnom periodu - sve do formiranja
krupnih jedinica Armije BiH, u jesen 1992.
godine-OG-2 sa sjediStem u Gracanici, sa tri
brigade u svom sastavu, koja ¢e se, u drugoj
fazi rata, razviti u slavnu 22. diviziju Armije
BiH. To je bila vojna grupacija sa vise od 6
hiljada boraca imala liniju odbrane dolinom

Sprec¢e od Doboja do Tuzle i na sjever do
Gradacca i Brekog.

Izrasla iz rejonskih stabova TO, gracanicka
111, za Gracanlije slavna brigada, ocuvala je
teritoriju ove opstine, osiguravajuci 45 kilome-
tara dugu liniji prema neprijatelju i s ozrenske
i sa sjeverne trebavske strane. Cinila je u sva-
kom momentu ovaj grad sigurnim i ratovala
na svim spomenutim rati§tima. Slavna 109.
dobojska brigada branila je Gracanicu sa za-
padne strane, negdje blizu kapija Doboja, 117.
lukavacka brigada, branila je linije u Spre¢kom
polju uzvodno od Miric¢ine, Oslobodilacka 212.
posebna je prica za slavu i pamcenje.

Pored svoje zone odgovornosti oko Gra-
¢anice, ove jedinice branile su Bosnu najvise
na Gradac¢cu i Doboju, ali i u Br¢kom, Olovu,
Vares$u, Sarajevu i mnogim drugim ratistima.
Svuda gdje su se borile, te su jedinice osvje-
tlale obraz Gracanice.

CIVILNA VLAST U FUNKCIJI
ODBRANE

Odluku o opstoj mobilizaciji Ratno predsjed-
nistvo opstine Gracanica donijelo je 8. maja

1992. godine, a prva svecana zakletva jedi-
nica Teritorijalne odbrane obavljena je 19. 5.
1992. godine. Ve¢ 21. 5. 1992. godine, poseb-
nim odlukama ureden je sistem finansiranja
odbrane. Znalo se: ko bude imao pare, dobit
¢e rat. Pored ljudskih Zrtava i stradanja svaki
rat zahtijeva i ogromna materijalna sredstva.
Paralelno s tim radilo se na zaprec¢avanju
grada, evakuaciji industrijske zone, ali i eva-
kuaciji starih i nesposobnih za rat i rad.
Saradnja civilnih organa i vojnih komandji
bila je uzor drugima i ostala na tom nivou
do zadnjeg dana rata. Cuvale su se linije od-
brane, $to je bio zadatak vojske... Stvaranje
uslova da se prezivi bio je zadatak civilne
vlasti. Da bi se to osiguralo, moralo se muko-
trpno i graditi i raditi. Preduzeca su izmjestila
svoje proizvodnje sa prve linije odbrane na
sigurne lokacije, gdje su nastavila sa radom
u ratnim uslovima. Formirano je preduzece
d.o.0. “Gracanica” za logistiku u Zagrebu. U
“Feringovim” pogonima, ve¢ u maju 1992.
poceli su se proizvoditi minobacaci. Bio je to
nukleus kasnije namjenske proizvodnje i za
$§iru regiju... Da bi se prehranilo domicilno

stanovnistvo i veliki broj izbjeglica, moralo
se okretati poljoprivredi...

Krajem 1992. i poc¢etkom 1993. godine iz-
graden je 35 kilovoltni dalekovod od Srebre-
nika do Gracanice. Time je znatno ublazen
problem snabdijevanja elektricnom energi-
jom opétine Gracanica i slobodnih dobojskih
teritorija. Isto je uc¢injeno i sa PTT vezama sa
Tuzlom. Izgradeno je oko 20 kilometara no-
vih puteva, mnogo kilometara popravljeno...

Civilne vlasti osigurale su kakvo takvo
funkcionsanje Skolstva, zdravstva, socijale
posebno, pa ¢ak i komunalija. Zbrinuto je na
hiljade izbjeglica... Niko ovdje nije ostao gla-
dan i bez kakvog-takvog krova nad glavom...
Ostvarena je izvanredna saradnja sa svim
humanitarnim i drugim medunarodnim
organizacijama i sa vi$e gradova-prijatelja u
svijetu.

IL.

O GUBICIMA I ZRTVAMA - IZ
LICNOG UGLA

U surovim uslovima granatiranja i rata sa-
¢uvane su osnovne funkcije legalne vlasti i
civilnog Zivota, ljudsko dostojanstvo i civi-
lizacijske norme ponasanja. Uprkos brutal-
nosti agresije i golemim Zrtvama, na ovom
prostoru nisu se desavali osvetnicki pohodi
na tude, individualni revans i teror, niti pri-
sustvo bilo kakve privatne i nelegalne voj-
ske i paravojske. Dvije potpuno sacuvane
bogomolje, katolicka i pravoslavna u centru
Gracanice i u posljednjem granatiranju Gra-
¢anice sa Ozrena (9. 10. 1995), do temelja
sru$ena munara dzamije Ahmed-pasine, naj-
bolje je svjedoc¢anstvo protiv koga i za koje se
principe borila Gracanica, ustaju¢i u odbranu
Bosne. Piem ovo i svjedoc¢im kao ocevidac,
u neku ruku sudionik tih dogadaja, sa gole-
mim traumama koje nosim iz tog vremena.
Ovo slobode $to imamo, placeno je visokom
cijenom - Zivotima najboljih od najboljih
medu nama i imetkom mnogih pojedinaca i
kolektiva kao pravnih subjekata. U Knjizi $e-

hida, poginulih boraca i civilnih Zrtava rata
kao i na Centralnom spomen obiljezju tim
zrtvama u Gracanici ispisana su imena 325
poginulih boraca i 149 civila. Zna se da ih je
nekoliko stotina ranjeno.

Na spisku poginulih civila nalazi se i ime
mog sina Edina, maturanta Gimnazije...
Izdahnuo je na mojim rukama, pogoden
gelerom granate sa srpskih polozaja koja je
u predvecerje, 14. 12. 1993. pogodila nasu
porodi¢nu kuc¢u. “Nagla” nas je u sklonistu—
njega ubila, mene lakse ranila. Ne znam kako
sam kao roditelj, prezivio taj uzasni gubitak,
nemoguce mi je to opisati. Tu fale rijeci, ne
mogu se izraziti. I danas se pitam zasto tog
kobnog trenutka nije moglo biti obrnuto: da
ja odem, a da on ostane — da on izgubi oca,
a da ja ne izgubim sina. I danas, nakon ve¢
blizu trideset godina, pritis¢e i muci to pita-
nje . Svjestan sam da smrt ne bira, ali se ne
mogu izdi¢i iznad traumati¢nih posljedica
vlastite tragedije i prenebregnuti neka isku-
stva sa samim sobom kad god se govori o
ratu. Jer, ja znam... mi koji smo izgubili si-
nove znamo za neko drugacije znacenje ri-
je¢i patriotizam, zasluge, pomirenje, oprost
- drugacije od onog koje cesto zvekece u
nekim praznim govorima i frazama. Zato pa-
zite kako govorite o nekim uspjesima svojih
sinova pred onima koji izgubise svoje sinove.
Budite tihi i pokazite viSe razumijevanja za
njihove stavove, koje mozda necete uvijek ni
razumjeti... Pogotovo kad se govori o ratu i
miru.

Sta re¢i dalje.

DEJTONSKI MIR KAO NASTAVAK
RATA DRUGIM SREDSTVIMA

Nismo spremno odgovorili na mnoge iza-
zove mira. Danas, nakon 27 godina od tada,
nazalost, vidimo da tapkamo umjestu, da
vi$e nije uradeno, nego §to je uradeno, da
moze biti samo gore... Mi u Dejtonu jesmo
dobili mir, ali mnogo toga ostalo je samo mr-
tvo slovo na tom dejtonskom papiru. Zapali
smo u duboku krizu, najvecu od zavrsetka

rata, koja potresa temelje drzave. Napad Ru-
sije na Ukrajinu promijenio je svijet za svega
nekoliko dana. Umnogome nas je podsjetio
na Bosnu u ratu 1992. - 1995. godine, ali sa
jednom velikom razlikom... Ukrajinu kao
napadnutu zemlju, hvala Bogu, pomaze ci-
jeli progresivni i demokratski svijet, Bosni
i Hercegovini je bilo zabranjeno da se brani
nametnutim embargom na uvoz oruzja. S ne-
lagodom se i danas sje¢amo tog licemjerstva
i sebi¢nosti medunarodne zajednice... Istina,
bilo je humanitarne pomod¢i, bacali su nam
hranu ¢ak i iz aviona da ne bi bukvalno umi-
rali od gladi. S pravom im je tada u jednoj
prilici, vise iz ocaja, traze¢i skidanje embarga
na oruzje, Haris Siljadzi¢ porucio da nama
i nije toliko vazno ho¢emo li umrijeti siti ili
gladni... To su bili apsurdi bosanskog rata,
greske i zablude Evrope i svijeta, ¢ije su po-
sljedice, drasticno uvecane, na poseban na-
¢in dosle do izrazaja u surovom ukrajinskom
ratu.

Na drzavi Bosni i Hercegovini, nazalost,
svakodnevno svoje historijske frustracije li-

jece itavi narodi podrzavajudi politike koje
se u sustini svode na ono §to u simboli¢cnom
smislu stoji iza pozdrava “Za dom spremni”
i poziva “spremte se spremte Cetnici”. I $to je
najgore — svoje komplekse na Bosni danas li-
jece i polunormalne osobe koje bi preko noci
htjele da postanu ili su sebi umislile da su ve¢
postale ocevi nacije. Na srpskoj strani, onaj
§to je glavni, ve¢ je umislio sebi da je Nikola
Pagi¢, bez brade... Na hrvatskoj strani onaj
“stozerni” sebe ve¢ vidi ve¢eg od Tudmana...

Ne vidimo, nazalost odgovore na te
izazove.

III.

ISPISUJEMO SJECANJA-DA SE

SUPROTSTAVIMO ZABORAVU

U ovom broju naseg ¢asopisa mi se odri¢emo
velikih ambicija da prikazemo sve aspekte
dogadanja na lokalnom nivou te prelomne
1992. godine. Ali pazljivo odabranim prilo-
zima i memoarskim zapisima onih za koje
smo smatrali da imaju $ta reci o tim dogada-

jima, mi se pokuSavamo suprotstaviti zabo-
ravu. Gracanica je imala puno zajednickog sa
organizacijom otpora u drugim slobodnim
dijelovima BiH, ali je imala i svojih osobeno-
sti sa kojima je sluzila kao primjer ostalim.
Rekli smo: ovdje je sacuvan legalitet i legiti-
mitet vlasti drzave BiH, a patriotski front od-
brane, uprkos nekim pocetnim teskoc¢ama,
bio je jedinstven i dobro organizovan.

“Gracanicki glasnik” je u ovom svom
broju otvorio stranice za one koji su ¢inili
vojno-civilnu komandu Gracanice u periodu
1992. - 1995. godina. Namjerno izbjegavam
i ne¢u da upotrebljavam fraze “Organizatori
otpora’, “najzasluzniji za odbranu” i tome
slicno. Zna se, dobro koji su najzasluzniji.
Otisli su na bolji svijet i nisu medu nama...
Kona¢no, svi mi koji smo ostali na ovom
prostoru tokom rata u bilo kojoj ulozi ili
“¢inu” bili smo u neku ruku organizatori ot-
pora. Kako? Tako $to je u tim sudbonosnim
danima, punim neizvjesnosti trebalo prvo
organizovati sebe, savladati otpor u samom
sebi i obracunati se sa svojim vlastitim fru-
stracijama i strahovima i onda ostati i opstati,
boriti se naspram svojih moguénosti i spo-
sobnosti — i na kraju ostati normalan uprkos
pretrpljenim gubicima... Ne vjerujte onima
koji govore da ih nije bilo strah, da su znali
sve $ta nam dolazi...

%

Druzio sam sa ljudima koji su ispisali
svoja ratna sje¢anja na stranicama ove knjige.
I znam-bilo nas je strah od nadolazeceg rata.
Oni se ne libe da to priznaju i danas. Re¢i ¢u
samo rije¢ dvije o svakom od njih, a oni su
svoje ve¢ rekli u ratu, a nesto od toga i evo-
cirali u ovim svojim sjecanjima. Da krenemo
redom: nakon preuzimanja funkcije pred-

sjednika opstine Gracanica u samo predve-
Cerje rata, Hazim Vikalo, naprosto nije imao
pravo na gresku. Morale su se donositi pro-
misljene i mudre odluke. Tim je odlukama
dao svoj li¢ni pecat i uspio ratnu komandu
Gracanice voditi u dobrom smjeru; tan-
dem Osman Puskar-Ibro Nuriki¢ kao da je
bio jedno tijelo sa dvije duse. Uporijebivsi
svo svoje znanje i energiju, oni su bili no-
sioci ustrojavanja struktura odbrane, prvo
u okviru TO, a kasnije u okviru OG-2 kao
jedne krupne vojne formacije od znacaja ne
samo za Gracanicu vec i za odbranu regije
Tuzla. Gracanicki model organizovanja Ar-
mije uspjesno je primijenjen i na susjedne
opstine; Reuf Sokolovi¢ (rahm.) kao pred-
sjednik Ratnog izvr$nog odbora i njegov
zamjenik Faruk Sirbegovi¢, ujedno i koman-
dant Civilne zastite, bili su kreatori mno-
gih dobrih i pametnih odluka, u pojedinim
momentima i klju¢nih za odbranu, narocito
u sferi snabdijevanja i logistike, te funkcioni-
sanja privrede i civilnog Zivota opéenito. Na
neki nacin osiguravali su stabilnost vlasti, na-
rocito u pocetnom periodu rata kada je i bilo
najteze. Spomenut ¢u jo$ i Faruka Huska-
novica, nacelnika ratnog MUP-a, koji je sa
svojim policajcima uspjesno osiguravao red
i mir, te odgovarajuci nivo gradanskih prava i
sloboda u ovim prostorima...

Memoarski zapisi i sjecanja nabrojanih
¢lanova najuzeg rukovodstva ratne Graca-
nice prezentirani su tako da mogu posluziti
kao izvor za neke buduce historijske analize i
istrazivanja... Na isti nac¢in kreirani su i ostali
sadrzaji u ovom tematskom broju naseg
Casopisa. Vjerujem da ¢e kao i oni do sada
objavljeni, doprinijeti boljem razumijevanju
svih ovih desavanja — 30 godina kasnije.

Kako se sjecati 1992. - slu¢aj Gracanice (neke napomene)

SUMMARY
HOW TO REMEMBER 1992 - THE
CASE OF GRACANICA (A FEW
REMARKS)

In this article the author briefly, almost telegrap-
hically, recalls the war events in Gracanica and the
surrounding area in the 1992 - 1995 period, with
special reference to 1992 and the 25th of May, which
has permanently remained in the people’s memory
of this region as the crucial day of defense. In the
form of an introductory article for the content of
this issue of the “Gracanicki glasnik”, which in its
articles thematizes the reality of war in Gracanica
(on the occasion that 30 years have now passed since
the end of the war), the author leaves the position

of an objective observer in certain parts and adds a
very personal note to his observations. The author
describes some very traumatic moments of his own
wartime tragedy that still haunt him, he also aimed
to point out the current state in Bosnia and Herze-
govina, which many describe as similar to what ha-
ppened on the eve of the war in 1991 and 1992. For
people with such a traumatic experience of war
this reminder has its own special dimensions. The
author himself sees the causes and consequences of
such states from this specific angle, and points them
out accordingly. In the third part, as the introdu-
ctory speaker of this issue, he announced memoirs
of important personalities that were active during
the wartime in Gracanica.




